
 তাদের বুকের তাজা রক্ত বাংলার শ্যামল মাটিতে ঢেলে দিচ্ছেন। তাঁদের সঙ্গে কাঁধে কাঁধ মিলিয়ে শত্রুর শেষ দুর্গগুলোর উপর প্রচণ্ড আঘাত হানতে হবে। আঘাতের পর আঘাত করে শত্রুর দুর্গগুলিকে চূর্ণ করে দাও।

 আজকে তোমাদের একটি দুর্জয় শপথ হোক— সেই শপথ ‘ঢাকা চলো’। ঢাকার বুকে বাংলাদেশের স্বাধীন পতাকা উড্ডীন করো।

 আমি আল্লাহতায়ালার কাছে মোনাজাত করছি। বাংলার দুর্জয় বীরেরা, তোমাদের চরম সাফল্য নিকটবর্তী হোক।

 প্রিয় দেশবাসী ভাইবোনেরা, সংগ্রামের এই শেষ মুহূর্তে আপনারাও মুক্তিবাহিনী আর মিত্রবাহিনীর সঙ্গে কাঁধে কাঁধ মিলিয়ে শেষ চেষ্টায় শরিক হোন। আপনাদের কাছে আমার এই আকুল আবেদন। ইনশাল্লাহ, আমাদের সুনিশ্চিত সাফল্য আমরা আজ দেখতে পাচ্ছি।

 আল্লাহর মেহেরবানীতে, গনপ্রজাতন্ত্রী বাংলাদেশ সরকার ঢাকার বুকে প্রতিষ্ঠিত হবে। বাঙ্গালী জাতির পিতা শেখ মুজিবুর রহমানের স্বপ্ন সফল হবে।


 


শেখ মুজিবুর রহমান-জিন্দাবাদ






বাংলার সংগ্রামী জনতা-জিন্দাবাদ






বাংলার মুক্তিবাহিনী- জিন্দাবাদ






জয় বাংলা।







গণপ্রজাতন্ত্রী বাংলাদেশ সরকারের তথ্য ও প্রচার দফতর কর্তৃক মুদ্রিত ও প্রকাশিত।

